
INTERLOCUTORES.
®TULLIUS dgcens, PUBLIUS difcens.

PURBLIUES.

jUam bene aftutum mihi venifti, venerande Tulli, I.
quum te unum mihi adefle votis- omnibus cuperem :
Tua namque erudita ego ftudia dudum praeclare
fufpicio. TULLIUS. Ingenuus animas tuns pex-
3] amanter facit , atque Ingenium elegans, optime
Publi, quod amor nofter in Mufas mitiores tif)i ar-
ridet : quibus tam multi mox ab elementaribus
- = fcholis cum faflidio hodie nuntium remittunt,

. PUBLIUS. Non poffum non, que tu tam jugiter colis, egregia arbis
trari , cum Jove dexterrimo natus nemini non videare. Hodie ejusmodi
res mihi tecum, que folum te Oedipum fperet. Vides hanc arculam ,
quam ne mudius tertius quidem, dum ad me inviferas, in cellula mea
Prooem, A fpecta~

fpeftaris # TULLIUS. Statim in eam oculos contuli, ut rernm fuarum,

{i forte queam commodo tuo , curiofifiimus fuim.  Aft vero quem illa the-

faurum recondit: ?  PUBLIUs, Dicam primum ; unde illa ad me :

caetera fortean fagax animus tuus preecurrct. Avi mei, corpore nuper

pie foluti, Viricre, ut nofti , Rerum Eruditarum non incuriofi, ultima vo-

luntate mihi tributa eft. TUL. Quidais ? Avus tuns, cui levem terram.

adprecor’y hanc tibi ¢ Ergo thefaurum oppido charum, fic Dii te ament,

adeptus es, Numos nimirum veteres ejusdem, etff non prorfus exquifi-

tos, bene tamen multos, nec contemnendos. - PUBL. Sic eft: fed parce

mihi, quod verba tua non plane capiam. Divitem exiguo vilique hoc

@re me admodum praedicas , quod infuper turpis @rugo paffim excderat?

Quis inde mihi cenfus proveniat ? TUL. Suaviffime Publi, ignoti nulla

cupido®™ benignam tu mihi aurem, & €go, qua polleas forte, te liqui-

. do inftruam. PUBL. Oppido mili falivam jam hactenus moves : edif-
®fere itaque, ut libet, pleniffime, unde tantopere gaudeam. -
TUL L IUS. Ignoras hucufque , ut audio , quid rei tandem Numi fint

veteres ? quid recondite celent utilftatis? quem in finem, quantoque arti--

Luck. Syl- ficio atque ingenio illi excufifint? Altum te latety quod rediofa nonnun-

wam prolixitate Libri, id compendiofa brevitate (ut nonnemo loquitur Eru=
ditorum ) Numos preflare. Efle eosdem certa minimeque. dubia rerum ge=
Jrarum documenta , t:ﬂ:.’ hiftoriis 5 quia cum ve ipfa nati, plevumjue antiquio=
ress quin imo ut voluptate, ita jfide potiores , cum temere adultergri iy
perfpicua doli argumenta haut facile queant. Nefcis eornm ex contem®
platione tam multiplicem ac varium elegantioribus quibusque litteris
frugtum accedere : Viros Principes in hec cimelia, Artium & Erue
ditorum bono ab interitu vindicanda, opes tam ingentes liberaliter pro-
fundere : Summa Ingenia iis colluftrandis uberes fudores impendere ;
Scriptores maximos amplifiima ab iis fubfidia Ethice , Politicz, Mytho-
logie , ac praprimis Hiftorize accerfere, quoniam hiftorias non, raro-ad
- fidem Numorum oportet, non e diverfo Numos illarum ad raticnem com-
ponere. Nune porro, fi pateris, qualescunque fint Numi tui, prima
tibi eorum erudite pernofcendornm elementa commodum pandendi anfam
tamen mihi prebebunt, :

PUBLIUS. Quam amo te, Tulli facundifime, quod aurem mihi
faluberrime vellicas, & qute hactenus cogitaveram nunguam, liberaliter
miki aperias. Sentire jamjam mihi videor, eccur rebus in ‘antiquis fem-
per hactenus rudis fuerim, utut in libris non penitus infrequens effem,
Regiam videlicet per Numos: easdem difcendi viam non modo non tenui,
verum etiam nec equidem novi.  Plurima quamvis fuggerant Libri, ®gre

tamen tam multa tenentur: quod f proinde Numi , ut ais, Hiftoriam, Ethis
cam , Politicam , atque Mythologiam oculis quoque fubjiciant ., Vix quid-
}';iam_ amplius prflat, ac Bibliothecis ejusmodi Gazophylacia: non indi-
igenter adjungere. :
TULLIUS. Sapienter admodum judicas, & fere plusquam mihi de te
ad unum fermonem meum fpoponderam. Perge, quo ceepifti, \}I)cde, &
perbrevi itinere fapientize veteris adyta percurres, Qux de Numorum
preeftantia tecum differni, non jam amﬁlioribus exequor: reapfe id fenties,
cum, finente te , Arculam tuam lufffabimus, &, ut tui , qui ibi delitent,
Numi expofcent, de eis jucundius differemus, Dignifimum - ntique ar-
bitror, tempus cum tot Auguftis Principibus, quos illi referunt, falle-
re, vultus eorum egregie fatos luftrare , clogia eorundem, Laconica
brevitate contraéta, ita evolvere, ut verbum fubinde five diverbium, quod
nemo non Exuditorum in Quiritibus “unice amat , Integram Panegyrin fun-
dat. Nec fane inutile nobis erit, quidquid domi militieque egregie ege-
rant, eereis hisin faftis defcripta, tam pulchra tamque erudita in ima-
gine contueri.  Adfpirabit nobis etiam Virtos, dumque ex &quo lauda-
ta placebit, animos fibi noftros vi quadam arcana devinciet. Quam de-
inde jucunda nobis erunt Religionis Anguftz deliria, tot deos , deasque
referentia ? Tum idololatris quidem usque adeo in fapientia fua defipiens
tibus Chriftiana pietate compatiemur : totis vero animis D EO noftro
jubilabimus , quod purifiimo Fidei lumine fimilem in mente noftra cali-
ginem jam incL: ab utero difcufferit. - Cacterum ipfe pariter tenchre in
meridie palpantium animo noftro fabulis non inconfulto natis multifariam
egregice cujusdam atque falubris difciplin® lucem accendent. Pafcent
animam noftram, dum irritos Tyrannorum in primam CHRISTI Eccle-
fiam furores fubinde commemorabimus, cxleftes Martyrum Triumphi :
novas Pictati noftre fubdere poterit faces Religio fanéta fuper tumulum
nefafte impietatis ereta , atque Crux CHRISTI a tempore M. Con-
flantini in labarum ereéta, -
Oppido proinde comperies, hoc tuo thefauro & ingenium tuum erudi-
¥i, In quo tamen folo nequaquam fiftendum ; & animum allici ad Vir-
tutem, & cor religiofe in DEUM fuftolli. Quid ultra defideres ? quid
amplius homini , etiam fi religiofus fit , erudito & innocenti hoc otio
expediat 2 quod utique longe fuper ludos & pocula , levesque jocos &
fabulas pofitum eft, quibus alias, pro dolor ! bene multi irrecuperabi-
les horas creberrime prodigant, Nihil profeéto in his eft non modo fax
amufa, plebs inquam indoéta, fed & vulgus litteratorum, quod in Se-

natu Lruditorum confidere fe jattat, dum Rei Numariz fludium » propi-
. : A2 tia

tia hodie Mufa longe celeberrimum , rabiem credit infanam.  Sapiant
illi ; hic omnino defipiunt : etenim jam dudum pervulgatum eft illud’s
Ars non habet oforem , nifi ignorantem. Quod fi Numos veftigarent ali-
quando , eorum , curiofos handquaquam preecoci fententia vel ad fabas
damnarent. S

Qui in his bene gnaviterque inftitutus eft, erudito in confeafu doétis,
& in omni retro hiftoria probe fubatis difcurfibus mel & ambrofiam
omnibus loquitur : fi natis plaudendym , ant parentandum denatis , feu
honos , five fortuna votiva quandoque expofcant obfequia, in Symbolis
eam in rem a fe conceptis, vel clogiis ubi ubi demum deferiptis, peni-
cillum & calamum a Quiritibus mutuat, Romanam velut poﬂliminio 1C-
ftituit gravitatem, eruditionem fpirare , revivifcere fapientiam facit.
Contra qui nihil in Numis fapit, admodum fane Gbi timeat neceffe eft,
vel a chartis illis parvulis, Fame ad inftar publicz undique perfirepen-
tibus, quas plerique nunc manu terunt doéti fimul & indoéti novorum cu-
pidi, in quibus multi etiam Vixi Religiofi graviter profeto vapulant,
quod jam has jam illas publicis in folemniis Infcriptiones Arcuuin, Sym-
bolorum , atquesEmblematum mints e voto Rei Antique peritornm corn-
fecerint.  An re@e, viderint Authores : interim ita inibi vapulant, ut
& ego quoque pro illis pudore fuffunderer.

Omnti%ms itaque modis Author tibi fum, Publi dulcifiime, ut, quem
DEUS. tibi thefaurum Numerum fubmifit , gratus teneas, coque
dum liberale ingenium tuum adhuc preeftantifiime viget , erudite fruaris.
Metes , vir poftea fattus, quodgjuvenis feres : brevi difces, quod in
omni tibi vita expediet. PUBLIUS. Gratias tibi immortales, quod heec
mihi calcaria tam potenter admoveas. Utinam hodie adhuc portas Laco-
nice Quiritum Sapientiz , id eft, reconditee in Numis omnigene Erndi-
tionis, irrumpere liceret ! 'Sed lente nobis feftinandum’ utriusque munera
pracipiunt, Abitum, ut video , paras : cumprimum vero licuerit, re-

vifere te cupio. Vale , Tulli venerande. TULLIUS. Sed &
tn falvus-fis, Optime Publi. -

Quinam Numorum veteres dicantur,
& que eorum difcretio 2

TULLIUS.

Dfum ex animi tui fententia , Arculam twam, fin vacat, una
tecum exploraturus , Publi leétiffime, ut, quantum qualemque

i JA TFac, pateant fornla, Tabellas explicemus. PUBLIUS.
Aétum eft, quod jubes : ipfi, puto, geftiunt Numi, quod ernditos ob-
tutus tuos fubituri funt. TUL LIUS. Bene utique habet cum ejusmodi
teftibus obfolete jam quafi veritatis , i denuo in forum deduéti , licet
muti, id tamen, propter quod editi olim in lucem fuere , liquidis edi-
cere fuffragiis finantur. Verum quid video ? populum habes centenis ali-
quot capitibus conftantem : attamen fine ordine undique, fine lege con-
fufum. Caput jam noftxi fermonis indubie effe debebit difcurfus de ipfa
Peterum Numorum ratione , mole , qualitate, ordine, atque difcretione.
PUBLIUS. Quinimo hxc demum iphflima funt, qua fi hodie me
coram’ edifferas, rem mihi quam jucungifﬁmam feceris.  Quid itaque
primum funt Numi ? _
TULLIUS. Plurimorum fententia, etff necdum apud omnes, Eruditos
iltud in confeffo fit, Numi, preecipue Quiritum , erant Monete corun-
dem currentes , ufui quotidiano atque inter fefe familiari procufe. Sed
harum e numero eos excipias velim , qui vel palmari funt magnitodine,
vel nimia praeter morem foliditate.denfantur. ~ Hos etenim (vulgo diftos
Medagliones ) arbitrantur Rei Antique Numarieque periti munerum dun-
taxat largiendorum, memori®e item ac famz fingularis caufa ab Anguftis
decretos.  Noffe nimirum te juvat, eam omnem wtatem , idololatriz te-
nebris fepultam, cum DEO vivo & vero gloriam dare ignoraret , filo
duntaxat nomini impenfe atque per omnia ftuduiffe. Porro quoniam de-
feripta in libris Majorum fuorum decora cum blattis, & tineis quotidie
luttari cernebat : ftatuas preeterea & lapides, teftes glorize fingulos atque
unicos, temporis injuria etiam tandem perire animadvertit : Numos cum
Aurcos, tum argenteos , potifimum vero reos, quibus in alium nfum

tibi Avus: tuus thefauram tranferipferit, luculentius difpiciamus.

flandis Avaritia non admodum infdiaretur, tabularum loco elegit, in
quibus elogia fua, nunquam intermoritura perennitate , _poﬁeris tranfcri-
beret. Hi namque magno numero cuduntur, in omnem terram depor.
tantur facile , & humi quoque defoffi , poft multa tamen feecula <dternm
iterumque reperti revivifcunt. Ex quo facile confequitur, quod ne¢
punétum nec apex in Numis veteribus induftria atque ingenio vacet, &
quam congrua fint illi fuppellex , ingenium fuum cum fruftu exer-
cendi. < :

PUBLIUS. Mira pro vanitate folertia’, quam @mulari Chriftianos
pro pietate decet. Sed anne Numorum nomine apud Authores omne
veteris monetee genus accipitur 2+ TULLIUS, Accipi utique péteft,
atque cum apud Hebraos, tum apud Arabes, tum apud Punicos ce-
terosque plurimos populos fuo fignati idiomate’ Numi reperiuntur.
Verumtamen communi fere jam omnium phrafi Grecorum duntaxzat at-
que Quiritum @rea monumenta in gazophylaciis antiquis quaruntur.
Et Graci quidem Numi Romanis , ut vetuftate, ita & fpecie atque
elegantia magnopere preeftant.  Graja namque fapientia , cum gente
ac terris fuis a Quiritibus tandem fubaéta, Romanam parturiit : cum
‘antea, quotquot extra Grciam gentes inundarant , barbararum, puta,
indo@arum nomine cenferentur.  Quocirca & Gentinm doétor Roma-
nis feribens ajebat ;' Graeis ac barbaris , [apuentibus €9 infipientibus debi-
tor fum. - Non exiguz deinde rebantur landis argumentum Romani, fi
Vittores cum victis faperent, Graecamque & linguam , & artem 5 & fu-
pientiam callerent. :

PUBLIUS. Pauca nobis, ut reor, de Gracis differenda funt Numis,
quorum gaza mea vix aliquos numerat.  Edic ergo, quandonam Romwe
fignari Moneta occeeperit ?  TULLIUS. Rem arduam poftulas, ac
curiofam magis, quam Numis pernofcendis opportunam. Opinionibus
ftant cunéta hic omnia : id vero conftare paffim videtur, Romanis fub Re-
gibus Monete aurew atque argente fignande cum artem tum ufum
Roma ignorata fuiffe.  Numi Argentei A. poft U. C. 384. Aurei

546. ‘coepere : de. Ereis certa , que afferam , non habeo, .

PUBLIUs. Sed unde demum Numis preeconium Antiquitatis afferitur 2
TULLIUS, Optime fifcitaris : ego vero multorum diverfum ob fen-
fam goftumque %gre iterum tibi refpondeo,  Dantur Confulum Numi,
five familiarum, o tempore-cufi, quo Roma Confulibus paruit : & hi
quidem Czfareis vetuftiores funt: quibus tamen non pauci fub ipfis Impp.
cufi adduntur, Caefare preefertim, & Augufto. Imperatorum Numi, f
iis , quos proprie Modernos dicimus , trium videlicet Seculorum noftrorum,

contra=

Contraponantur, omnes uriqui cenferi quennt,, etfi ad Seentim nfque
XV, excurrant, ante cujus medium Turcx Conftantinopolim fedem Im<
perii Orientalis diripucre. Antiquarii tamen multi Numos folummodo
florentis Romani Imperii a Jul. Cefare ad ulque Gallienum & XXX. Ty=

“famos , nomine vere Feterum dignantur : alii ad témpora ' Conflantini pros

grediuntur : alii-ad Heraclium ; alii ad Romulum Momyllum , pex jocum Aus
gufiulum diftum, cum quo corruit Imperinm Occidentis : alii omnino us-
que ad Carolum M. procedunt. * Optime fere agitur, fi feries Cefarum
in Numis cum Theodofie M. & fliis ejus Arcadio atque Honorio una
cunt Seeculo IV, finem fortiatur. Reliqua etenim Monetarum faex ple-

rumque crudiffima eft, nec arte nec Ingenio curam promerita,
PUBLIUS. Quid vero in Arcula mea fibi vult moles- Numorum &
magnitudo adeo diverfa 2 TULLIUS. Magnitudo triplex in Numis fta-
tuitur, quemadmodum & metallum. Ut hoc poftremum prius expe-
diam’; Aurei Numi, Argentei, atque /irei exftant,  Argenteis 2. qui
busdam accenfentur Numi variis e ‘metallis commixti » parum admodum
argenti poflidentes, albi tamen utcunque ¢ item argento, de induftria,
& mox ab initio, folummodo tin@i, quibus argentei fupplentur. AEreo-
rum nomine omnes reliqui’ veniunt, five ex cupro, five ex orichalco,
Vel utroque permixto , @reve Corinthiaco conftent. Ubi non indiligenter
animadvertas velim, reos plerumque dedita opera varii coloris pigmen-
to tinétos fuiffe, folido valde conflanti, quod ferreo etiam ftilo admoto
®getrime cedit, tenue nihilominus, & neque fubtiliffimas litteras obte-
gens, Factum id prohibend xruginis caufa : ejusmodi itaque Numi,
fi mundi fint atque integri, longe venuftiffimi comparent, jam viridi, jam
nigro, jam caftaneo colore infignes. Corinthiaci porro eris origo erat
Corinthus Urbs opulentiffima , 2 Romanis vaftata, atque ‘igne fuccenfa,
in qua eftu incendii multiplicia metalla liquata, atque rivulorum ad in-
ftar hinc inde confluentia, cri inde commixto nomen dedere. Qui jam
Numorum duntaxat poffeflione , elegantiay atque nitore- gloriari , nobi-
lisque ac pretiofx gaze famam nomenque aucupari defiderant , ut maxi-
me follicite cavent, ne fua in ferie Numoram metalla commifceant , au-

reisque argenteos, vel contra, aut ®reos utrisque interferant.
Pariformiter iidem vitio non modico deputant, inzquales magnitu-
dine aliquando juxta fe ponere. Aliifiquidem Numorum magniy floreno fere:
commenfi, alii medi7y ad feptendenarinm prope accedentes, alii pariz
feptenarium ne quidem €quantes , & quotquot dein hac a menfura” quo-
modocunque recedunt , appellitantur. Sxpe tamen non tam fpatia Nu-
mi quam capitum robur , aut contra gracilitas~folet attendi. Magus
' : pretium

pretiom & weftimatio ab elegantia accedit , formisqne elatis :- mediz avide

queeruntur ob partium reverfarum tam multimodam varietatem : parvis
denique , imo. mimmis, 2 lapfu potifiimum Imperii , neceffitas patrocina=
tur, cum magni , mediique tum temporis raro admodum prodierint.
Summa tandem Numorum curiofos nrget follicitudo , ut ne genunos infer,

uantumlibet affabre recenti a ceelatore fidtus irrepat : deinde , ut cu-
juslibet metalli , ac magnitudinis , vari & exquifitt ; non communes fo-

- Tum atque obvil fua in arca divertant. #

£ converfo cui ¢ Numis Laconice Quiritum Sapientiz prima duntaxat
Rudimenta addifcere animo fedet , illisque erudite,, non tumide frui , ejus
parum admodum intereft, cujus tandem metalli vel molis monetas obti-
meat, cumque genuinas affequi nequeat, recenti arte conflatas interim non
refpuit omnino , modo verorum ad modulum fideliter redditee, nec pure
in gratiam fine vero quopiam prototypo ficte fint. Hoc, optime Publi,
probe te animadvertere velim : in tuis etenim Numis complures ego piillos
fufpicor , recentibus ovis & annis “exclufos.  Laconieam nthilo fecius
Quiritum Saprentiam utiliter tibi ex iis atque fideliter, quantum tironi
fufficere poterit , prelegam. PUBLIUS. Quam multa mihi gratifii-
mo hoc Dialogo Numari® rei arcana jam referafti, quae memori mente tene-
bo : libera porro cateram fidem y quam dederas, & ex affe me tibi de-
vinétum perpetuo habe. TULL1US. Ego prope hec cunéta ex pre-
clara Tntroditctione in cognit. Medall. Viri plorimum Rev. P. Ludov. Jo-

bert, Societ. JEfu , tibi fuggefli: quem proinde una mecum pro

dignitate revereare,

~ Finis, Methodus, atque Partitio
* e Operis.

PUBLIUS. = &

Oéem prope infomnem produxi, irrequieta Preelectionum tua-
rum fpeculatione abforptus, Tulli Honorande. An porro ho-
die me Pallas beabit, ut aliquot ex arcula mea bellaria 5 te ine
: _ terprete , dulciter preeguftem ?  TULLIUS. Nihil equidem

jucundius Magiftro pra fame fitique difcipuli, quam ille utramque ad di-

feendum quotidie affert. Frzno attamen opus eft ; quoties idem extra

erbem , & ordinem faltat. An retines adhuc, cujus te nuper commonni,

Numos videlicet tuos fine lege & ordine jacere ? De methodo itaque

pre omnibus cogitandum eft nobis, qua eosdem e re;captuque tuo quam

optime difponamus. ~ Suftine hanc infuper diem , fuasque aviculz plumas

indulge : his etenim non expedita, qua, obfecro, fiducia leves auras fecabit 2
Tria hodiernus-te fermo meus adhuc previe doceat, neceffe eft, Pri-
mum : cur nova te inftitutione erndiam , nec veterano cuipiam te Magi-
ftro remittam ? - Deinde : qua methodo hac Rei Numariz Ridimenta

preelegere tibi cogitem 2 Poftremo tandem : quo ordline Numos tuos tibi

exponere confulto, ac prater folitum morem, apud memet ftatuerim.

PUBLIUS, FParce pracoci Sapientiee Veteris amori : de reliquo , quod

utilifiimum tibi videtur, tuo mecum exequere. -

TULLIUS. Bene eft : principio latere te nolim, haudquaquam me
fugere , quam fumimos hac Atas noftra, fcientiis nata, Rei Numarize Ve-
Htigatores publicis legat in typis, quos nullum Vetufte Ernditionis genus
alicubi praterit : quales funt : ANTON. AUGUSTINUS : PATINUS :
VAILLANT : OCCO : MEZZABARBA : GEVARTIUS : BANDU-
RIUS = SPANHEMIUS , aliique quamplurimi, fuis quisque elogiis 1l-
duftriffimi.  Atque hi omnes , ut voluminibus fuis maxime egregiis con-
gruam , dignam, amplamque fuppelleétilem longe lateque conquirerent,
undequaque exploratis diverforum gazis, imo & infpetis Regum atque
Frincipum thefauris, fuo fefe opexi, divites jamjam rerum & locupletes

Frooem, ' accinxe-

accinxerunt,  Vernm enimvero aut vafta nimis funt, eorum voluminay

_atque adeo fimul & pretiofa, neque paffim omnibus obvia : aut pratera

miffis illis, que prima in hoc genere atque minora funt, ardua fantum
ac difficilia verfant, fublimi quidem per omnia ingenio, ftilo tamen pro
tironibus aut nimis fuccinéto, vel certe contra nimiopere diffufo. Qua-
ve ufum eorum ( tametfi wris inopiam omnino diffimulem ) cum ter?iid-
tis brevitas , tum ipfa Elementorum ignorantia necdum depulfa, a te,
tuique oppido multis fimilibus longiffime prohibent. In me ifaque, fi-
quidem id @mplifiime pofcis, hoc recidit faxum, ut Laconicam.’ Quiritum
Sapientiam 5 quae in Numulis tuis delitet, commodum tibi: atque facilli-

.me Pg:ldam.

Laconicam, inquam , Quiritum Sapientiam , quam unam a me flagitas.
Non porro vel regulas tibi vel canones tradam, Numos veteres comparandi,
explorandi, collocandi, interpretandi: exemplis duntaxat rem omnem exe-
quar , neque ®s, neque molem magnopere moratus : modo , quam breviter
quam exquifite Quirites tum elogia Imperatorum, cum facta magnifica in
Numis fuis extulerint , utcunque intelligas. Haud fpondeo tibi plenam
atque integram omnis, quam omnes undique Numi recondunt, Sapientie
cognitionem ingerere , & ®nigmatun quorumvis perfectum te quodammodo
Ocedipum efficere. ~ Res tibi proxfus angufta eft domi: przibo, qua Nu-
mulis tuis vulgaribus infequi me , & affequi poteris : imo quo fponte nos
illi conducent, ac veluti digitum intendent. - ‘Tua itaque perexigua cym-
bula v&&us, altum non fubeo, nec in fluétus eandem & {copulos propels
lo : haerere tecum dn litore & curta fupellex tua, tempusque preeprimis
apud me ag&tum cum' fuadent mihi, tum imperant. Nequaguam itaque
alios , pra&terquam quos arcula tua fappeditat , Numos in medium profe-
ram , ut, ipfo utriufque oculo tefte,, de fingulis arbitremur. Nolim imos
Hiftorize fontes te coram, & abdita Mythologix veftibula perrumpere :
non expedit,, paginam omnem feriptoribus onerare : non libet wternas
Doétorum lites in medium provocare. Affurgo potius communibus Erudie
torum placitis , tritisque jam viis tecum feftinus incedo.’ Operz pretium
erit, latentem tuis in Numis thefaurum ligone non nihil & farculo ten-
tare : efto; haud teneamus 3 fodere tamen. nihilo fecius proderit.

Aft, ne cum fonitu verbi tua fimul, atque mea induftria leviter pereat,
Numos tuos, ut reperero, penicillo aliquot in Tabellis exfcribam : tu
di¢ta mea futurum in ufum toum calamo excipe. In quo id mihi fidu-
ciz dabis, ut Numos tuos tantopere inequales pari fere omnes magnitt-
dine,

dine , non fine Eruditorum exemplo, depingam, Nee etenim Symboli
notio,, quam unam inquirimus, a Numi magnitudine tantopere’ pendet,
nt tuto eam diflimulare fine nimia Religione omnino non liceat : quin po=
tius grandioribus lineis duétee fubinde imagines , vel charaéteres deferipti,
pre minutis atque pufillis, oculos tuos atque animum facilins juxta mul-
toque jucundius imbuent. : S

Supereft modo , ut Ordinem jamjam decernamus, quo Numos tuos pri- V.
mum collocabimus,, collocatos deinde pari fucceffy contemplabimur, Pra- :
currant PRAXLUDII loco pauculi, quos poflides, Graci, qui tamen ad Impp. L
non pertinent :. Confulum item, aut: Familiarum que pauciffimi, utraque fui -
facie exprefli, ne utrorumque omnino ignarus fis. Quibus infuper addentur
Numi Communes” Urbis Romanz. Reliqua VI. PARTIBUS difpertiemur,
1. Mera redhibebit Cupita Auguflorum a JULIO, ad ufque ARCADIUM,
& HONORIUM, jugi Principum, qui tibi ad manus funt, ferie ; ceteris
preetermiffis. - APPENDIX “erunt Vultus Auvgnftarum , eorumqne , qui
Ceefaribus ant fanguine , aut neceffitudine proxime conjunéti fuerc. Atque
in his omnibus, dum Titulos corum exponens breviter verfabor, hiftorias
tamen ac vitas exacte non texam, minus vero rigida Crifi calculos unius-
cujusque Chronologicos;, quod ad Laconicam Numorum Sapientiam non
pertinet, operofe fubducam, Cewtere porro PARTES ad unam omnes
oppofitas-folum capitibus formas redhibebunt.

PARS ira:ilue Il. ea contuenda objiciet, que ad Politicam Auguftorum VI,
Gloriam quidplam conferre videntur , domi partaw . puta : VFirrates
Adoptiones , Liberalitates, Ludos &c, _1II. Bellicam Imperatorum  Glo-
riam pandet, a Legionibus’ Fide ac Concordia militum, Vitloriis Elogiis |
earum ac Pramis, atque Commod:s profeétam. | IV. Religionem afferet
Augnftorum: , Deos , Deasque ,. Templa y Sacrificia , Pontificum fupel-
lectilem. V. Populi in Principes Studia recenfebit, Pora nimirum fn-
perity Salutis 5 Profeéliouis , Adventus, = VI, Demum fola nefaftze Con-
Jecrationis monumenta fubjunget.  Chorum EPILOGI in vicem
ultimo ducent , fi quidam tibi fortean fuppetant , Numi Coloniarum ac
Urbium.

. Melins utique hic tibi Ordo proficiet, ut Veterum Quiritum Sapien- VI,
tiam veluti compendio teneas, quam fi omnes unius Augufti Numi per-
petua thematum confufione , titulorum , atque Attionnm , fefe juxta
- coafequerentur.  Uno obtutu diverfd hauries fchemata , quibus Romani

e - = ; B 2 Felici-

Felicitatem Reipublica 5 Securitatem , Pirtutem , & id genus ceetera , oculis
fubjiciebant. . Agedum itaque , veteris Sapientize amiciffime Publi, ei-
dem, fi lubeat, quantumque par eft, fedulum te difcipulum fubde. Mi-
raberis fane cenfum illum egregium, qui a Numis tuis vetuftate fordi-
dis, ®rugine exefis, fed arte, fed ingenio longe praftantiffimis, animo
tuo tam omni fere fine teedio, imo tam opipara cum voluptate cumulate
accedet. Licebit exinde multa inremtuam commoda derivare , five olim
fiiggeftum confcendere te oporteat, five, tempus cum amicis familiariter
fallas, five Laudes aut vivo, aut defunéto percenfeas, five tandem Vi-
t etiam tuge rationes tacita tecum meditatione inire volueris. - Magna
hodie mihi denuo patientia aufcultafti : cum proxime confabulabimur ,
quam mox ipfis a Numis, ex Arcula tua extractis, quod unice flagitas,

. initium ducemus : quorum interim ego Tabellam tibi I, depingam.

PUBL1US, O Tulli venerande, fi memet tibi reddidero, parum eft.
Noli metuere, ne tanti labores, quos meo tu commodo fufcipis, tibi le-
viter pereant. Quidquid propitio DEO , teque Magiftro in Re Roma-
na fapuero , ®ternum tibi apud omnes debebo. Tabulas vero tuas , &,
quas ego calamo excipiam , Pralectiones publici fuo tempore juris certo
gertius facere connitar,  Facile namque mihi perfuadeo;, quamplurimos

efle, qui una mecum Rudimenta Laconice Quiritum Sapientie me-

thodo tam facili, tamque opportuna nancifci etiam atque
“etiam vehementiflime cupiant,

